
ᑐᓂᔭᐅᓯᒪᔪᑦ ᓄᓇᕘᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ 

ᐋᒡᒋᓯ 2023 
ᐆᒧᖓ 

ᑐᑭᓯᒋᐊᒃᑲᓐᓂᕈᑎᒃᓴᐃᑦ : X       ᐋᖅᑭᒃᑕᐅᓂᖓ: 

ᐱᔾᔪᑎᒋᓪᓗ: ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕᒥ (DFO) ᒫᓐᓇᒧᑦ ᖃᓄᐃᓕᖓᑎᑕᐅᓂᖓ – 
ᓴᓪᓕᐅᑉ ᕿᑭᕐᑕᖓᑕ ᐃᒪᖓᓃᑦᑐᖅ ᑲᒪᒋᔭᐅᔪᒥᒃ  

ᐅᓂᑳᖓ: 

ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕᒥ (DFO ) ᐊᒻᒪ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᑦ (KIA) 
ᑲᑐᔾᔨᖃᑎᒌᖕᒪᑎᒃ ᓱᒃᑲᒃᑎᒋᐊᒃᑲᓐᓂᕐᓯᓇᓱᒃᖢᑎᒃ ᓴᓪᓕᐅᑉ ᕿᑭᕐᑕᖓᑕ ᐃᒪᖓᓂ ᐱᓕᕆᐊᖑᔪᒥᒃ 

ᑎᒃᑯᐊᕐᑕᐅᓂᖃᖁᓪᓗᒍ ᓴᐳᔾᔭᐅᓯᒪᓂᕐᒥᒃ ᓄᑖᖑᓪᓗᒍ ᑕᕆᐅᖅ ᐃᒪᖓ ᐱᖁᔭᖃᕐᓂᐊᓕᕐᖢᓂ (MPA). 
ᓴᓪᓕᐅᑉ ᕿᑭᕐᑕᖓᑕ ᐃᒪᖓ ᐃᓚᖃᕐᒪᑦ ᓯᒡᔭᕐᐸᓯᖕᒦᑦᑐᒥ ᑕᕆᐅᕐᒥᒃ ᓴᓪᓕᐅᑉ ᐃᓚᖓᓃᑦᑐᒥᒃ ᐊᒻᒪ 

ᐃᒡᓗᓕᒑᕐᔫᑉ ᑭᕙᓪᓕᕐᐸᓯᖕᒥ ᑕᒫᓂ ᓄᓇᕘᒥ. ᑭᒡᓕᓕᐅᕐᑕᐅᓂᕆᓂᐊᕐᑕᒪ ᓯᕗᓂᒃᓴᒥ ᐸᕐᓇᒃᑕᐅᓯᒪᖕᒪᑦ 

ᐃᒪᖓ ᑕᕆᐅᖅ ᓴᐳᔾᔭᐅᓯᒪᓛᕈᒪᓪᓗᓂ ᒪᓕᒡᓗᒋᑦ ᖃᐅᔨᓴᕐᑕᐅᓂᕆᓯᒪᔭᖏᑦ ᐊᒻᒪ ᐊᐱᕐᓱᖃᑦᑕᕐᓂᒃᑯᑦ 

ᖃᐅᔨᒋᐊᒃᑲᓐᓂᕈᑎᓯᒪᔭᖏᓐᓄᑦ.  

ᒫᓐᓇᒧᑦ ᖃᓄᐃᓕᖓᓂᖓ:  

- ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕᒥ ᐊᒻᒪ ᑲᑐᔾᔨᖃᑎᒋᔭᖏᑦ ᐸᕐᓇᒃᐳᑦ 

ᐃᓚᓕᐅᔾᔨᔪᒪᓪᓗᑎᒃ ᑕᓪᓕᒪᓂᒃ ᓄᓇᓕᖕᓂ ᑭᕙᓪᓕᕐᒦᑦᑐᓂᒃ (ᖃᒪᓂ’ᑦᑐᐊᖅ, ᐃᒡᓗᓕᒑᕐᔪᖅ, ᓴᓪᓖᑦ, 

ᓇᐅᔮᑦ ᐊᒻᒪ ᑲᖏᕐᖠᓂᖅ) ᐳᓚᕋᓕᕈᑎᒃ ᒪᕐᕈᐃᕐᓱᕐᓗᑎᒃ ᐳᓚᕋᒍᒫᕋᒥᒃ ᑐᑭᓯᑎᑦᑎᔭᕐᑐᕐᓗᑎᒃ 

ᑐᓴᕆᐊᕐᕕᖃᕆᐊᕐᑐᕐᓗᑎᒡᓗ ᓴᓪᓕᐅᑉ ᕿᑭᕐᑕᖓᑕ ᐃᒪᖓᓂ ᐱᓕᕆᕝᕕᐅᔪᒪᔪᒥᒃ 

ᕿᓄᕐᖓᓱᒍᒪᓪᓗᑎᒃ. ᑖᒃᑯᐊ ᑕᓪᓕᒪᐃᑦ ᕿᓄᕐᖓᓲᑕᐅᔪᒪᔫᑉ ᐊᑭᑦᑎᐊᖓᓃᑦᑐᑦ. ᓯᕗᓪᓕᕐᒥ 

ᐳᓚᕋᒋᐊᕋᔭᕐᖢᑎᒃ 1112023 ᐅᑭᐊᒃᓵᖓᓂ, ᐋᖅᑭᒋᐊᕐᓯᔾᔪᑕᐅᓇᔭᕐᖢᓂ ᑕᕆᐅᕐᒥᐅᑕᕐᓂᒃ 

ᓴᐳᔾᔨᓯᒪᓂᕐᒥᒃ ᐅᖃᐅᓯᐅᓯᒪᔪᑦ ᒪᓕᒡᓗᒋᑦ. ᐊᐃᑉᐸᖓ ᓄᓇᓕᖕᓄᑦ ᐳᓚᕋᓐᓂᐅᒐᔭᕐᑐᖅ 

ᐅᑭᐅᒃᑰᓇᔭᕐᖢᓂ 2024−ᒥ, ᑕᐅᑲᓂ ᑐᓴᕐᕕᖃᕋᓱᒃᑲᔭᕐᖢᑕ ᑭᖑᓪᓕᕐᐹᕐᓯᐅᑎᓂᒃ 

ᐋᖅᑭᒃᓯᓇᓱᓕᕐᓗᑕᓗ ᑕᕆᐅᕐᒥᐅᑕᓂᒃ ᓴᐳᔾᔨᓯᒪᓂᕐᒧᑦ ᐱᖁᔭᕐᒥᒃ.   
 

- ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕᒥ ᑲᑐᔾᔨᖃᑎᒌᖕᒪᑎᒃ ᖃᐅᔨᓇᓱᒡᕕᖃᕐᖢᑎᒃ 

ᓄᓇᓕᖕᓂ ᐊᒃᑐᐊᔭᐅᔪᓂᒃ ᐃᒡᓗᓕᒑᕐᔪᖕᒥ ᓴᓪᓕᕐᒥᓗ ᑖᒃᑯᐊ ᐳᓚᕋᓐᓂᐊᔪᑦ ᐃᓚᓕᐅᔾᔨᓛᕐᖢᑎᒃ 

ᐊᓯᖏᓐᓂᒃ ᓄᓇᓕᖕᓂ ᐃᓚᒋᔭᐅᓕᕐᓗᑎᒃ ᖃᒪᓂ’ᑦᑐᐊᖅ, ᓇᐅᔮᑦ ᐊᒻᒪ ᑲᖏᕐᖠᓂᖅ.  
 
 

- ᐆᒃᑑᑎ ᑕᕆᐅᕐᒥᐅᑕᕐᓂᒃ ᓴᐳᔾᔨᓯᒪᓂᕐᒧᑦ ᐱᖁᔭᖅ ᕿᓄᕐᖓᓲᑕᐅᔪᖅ ᑎᑎᕋᕐᑕᐅᓯᒪᕗᖅ 

ᓴᖅᑭᑕᐅᓇᔭᕐᖢᓂ ᓇᓗᓇᐃᕐᓯᔾᔪᑕᐅᓗᓂ ᐱᓕᕆᕝᕕᐅᔪᒪᔪᒥᒃ ᑭᒡᓕᒋᑎᑕᐅᓇᔭᕐᑐᓂᒃ, 

ᓴᐳᔾᔨᓯᒪᓂᕐᒧᑦ ᑐᕌᒐᕆᔭᐅᔪᓂᒃ, ᑐᑭᓯᒋᐊᒃᑲᓐᓂᕈᑎᒃᓴᐃᑦ ᐱᓕᕆᕝᕕᐅᔪᒪᔪᒥᒃ 

ᕿᒥᕐᕈᓂᐅᖃᑦᑕᕐᓯᒪᔪᑦ ᒪᓕᒃᖢᒋᑦ, ᐊᒻᒪ ᕿᓄᕐᖓᓲᑕᐅᔪᑦ ᐊᒻᒪ ᐱᓕᕆᔾᔪᓯᐅᓇᔭᕐᑐᑦ 

ᐊᒃᑐᕐᑕᐅᓂᖃᕐᐸᑕ ᐸᕐᓇᐅᑕᐅᓯᒪᖏᑦᑐᓂᒃ ᐱᔾᔪᑎᒋᓪᓗᒋᑦ ᓇᖕᒥᓂᖅ ᐃᖏᕐᕋᓂᕆᖃᑦᑕᕐᑕᖏᑦ 

ᐃᒪᕐᒥᐅᑕᐃᑦ ᐃᓂᒋᔭᖏᓪᓗ. ᐅᖃᐅᓯᐅᔪᑦ ᐊᑐᖁᔭᐅᓪᓗᑎᒃ ᐱᖁᔭᐅᑐᐃᓐᓇᕆᐊᖃᕐᐳᑦ, 

ᐊᔪᕐᑎᑦᑎᑐᐃᓐᓇᕆᐊᖃᕐᐳᑦ, ᐱᔾᔪᑎᖃᑦᑎᐊᕐᑐᓄᑦ ᖃᓄᐃᓕᐅᕈᓐᓇᕐᑎᑦᑎᓂᖅ 

ᑲᔪᓯᑎᑦᑎᔾᔪᑕᐅᔪᓐᓇᕐᓗᑎᒡᓘᓐᓃᑦ ᖃᓄᐃᓕᐅᕐᓂᐅᔪᒪᔪᓂᒃ, ᒪᓕᑦᑎᐊᖏᓐᓇᕐᓗᑎᒃ ᓄᓇᕘᒥ 



ᐊᖏᖃᑎᒌᒍᑕᐅᓯᒪᔪᒥᒃ. ᕿᓄᕐᖓᓲᑕᐅᓂᒃᑯᑦ ᐱᓕᕆᐊᖑᔪᑦ ᒪᓕᒃᑲᔭᕐᐳᑦ ᓴᓪᓕᐅᑉ ᕿᑭᕐᑕᖓᑕ 

ᐃᒪᖓᓂ ᓄᓇᖓᓂᒡᓗ ᐱᓕᕆᐊᖑᔪᒪᓯᒪᔪᒥᒃ ᕿᓂᕐᕈᓂᕐᒥᒃ ᐱᓕᕆᕝᕕᐅᔪᒪᔫᓪᓗ 

ᕿᒥᕐᕈᔭᐅᓂᖓᓂᒃ.  
 

- ᑕᒪᕐᒥᒃ ᐃᓄᐃᑦ ᐱᔪᓐᓇᐅᑎᖏᑦ ᓄᓇᕘᒥ ᐊᖏᖃᑎᒌᒍᑕᐅᓂᑰᑉ ᐃᓗᐊᓃᑦᑐᑦ, ᐃᓚᒋᓪᓗᒋᑦ 

ᐊᖑᓂᒃᑕᒥᖕᓂᒃ ᐱᖃᑦᑕᕈᓐᓇᕐᓂᕐᒥᒃ, ᒪᓕᒃᑕᐅᑦᑎᐊᕋᔭᕐᖢᑎᒃ ᓴᖅᑭᑦᑎᔪᖃᕐᐸᑦ ᐊᐅᓚᑕᐅᓂᐊᕐᑐᒥᒃ 

ᑕᕆᐅᕐᒥᐅᑕᕐᓂᒃ ᓴᐳᔾᔨᓯᒪᓂᕐᒧᑦ ᐱᖁᔭᒥᒃ. ᓄᓇᕘᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 

ᐱᔪᓐᓇᐅᑎᖏᑦ, ᐱᓕᕆᐊᖏᑦ, ᐊᐅᓚᓂᕆᔭᖏᓪᓗ ᐃᒃᐱᒋᔭᐅᑦᑎᐊᕋᔭᕐᖢᑎᒃ.   
 

- ᓯᕗᓪᓕᕐᐹᑦ ᖃᐅᔨᒋᐊᕐᓂᐅᔪᑦ (ᐅᑭᐊᒃᓵᖓᓂ 2023−ᒥ) ᐃᓚᖃᕐᓂᐊᕐᐳᑦ ᕿᒥᕐᕈᓂᕐᒥᒃ 

ᖃᐅᔨᒋᐊᕈᑕᐅᓂᕐᒧᑦ ᑐᓴᒐᒃᓴᓕᐊᖑᓯᒪᔪᓂᒃ ᐱᔭᕇᕐᑕᐅᓯᒪᔪᑦ (ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 

ᐃᓕᓐᓂᐊᕐᓂᐅᓚᐅᕐᑐᖅ ᒪᓕᒃᖢᒍ, ᓄᓇᐅᑉ ᐋᖅᑭᐅᒪᓂᖓ ᐃᒪᐅᓪᓗ ᒪᓕᒃᑕᐅᓪᓗᑎᒃ 

ᐅᖃᐅᓯᖃᕐᓂᐅᓚᐅᕐᑐᑦ ᒪᓕᒃᖢᒋᑦ, ᐃᓄᐃᑦ ᐊᒃᑐᕐᑕᐅᓂᕆᒐᔭᕐᑕᖓᓂᒃ ᕿᒥᕐᕈᓂᖅ, 

ᐃᖃᓗᓕᕆᓂᕐᒧᑦ ᑐᑭᓯᒋᐊᒃᑲᓐᓂᕋᓱᖕᓂᖅ ᕿᒥᕐᕈᓂᕐᓗ ᒪᓕᒃᖢᒍ, ᐊᖏᔪᒥᒃ 

ᐱᑕᖃᑐᐃᓐᓇᕆᐊᖃᕐᓂᖓᓂᒃ ᐅᕐᓱᐊᓗᒃᓴᒥᒃ ᕿᒥᕐᖁᕈᓂᖅ, ᐅᒥᐊᕐᔪᐊᓪᓗ 

ᐃᖏᕐᕋᓂᕆᖃᑦᑕᕐᑕᖏᓐᓂᒃ ᕿᒥᕐᕈᓂᖅ), ᐃᒪᕐᒥᒃ ᓄᓇᒥᒡᓗ ᓴᐳᔾᔨᓯᒪᓇᓱᖕᓂᖅ ᑐᕌᒐᕆᔭᐅᔪᑦ, 

ᐊᒻᒪ ᓴᖅᑭᑦᑎᕐᖓᕐᓗᑎᒃ ᐆᒃᑑᑕᐅᔪᒥᒃ ᑕᕆᐅᕐᒥᐅᑕᕐᓂᒃ ᓴᐳᔾᔨᓯᒪᓂᕐᒧᑦ ᕿᓄᕐᖑᓲᑎᒥᒃ 

ᖃᓄᐃᓕᐅᕆᐊᕐᕕᖃᒃᑲᓐᓂᕐᑐᒥᒃ.    
 

- ᐊᐃᑉᐸᖓ ᖃᐅᔨᓇᓱᖕᓂᐅᓂᐊᕐᑐᑦ (ᐅᑭᐅᖅ 2024−ᒥ) ᖃᐅᔨᓇᓱᓕᕋᔭᕐᖢᑕ ᑕᕆᐅᕐᒥᐅᑕᕐᓂᒃ 

ᓴᐳᔾᔨᓯᒪᕕᐅᓇᔭᕐᑐᒥᒃ ᕿᓄᕐᖓᓲᑎᖃᕐᓂᕐᒥᒃ, ᒪᓕᒡᓗᑎᒃ ᑐᓴᕐᓯᒪᔭᕐᒥᖕᓂᒃ ᓯᕗᓪᓕᕐᒥ ᓄᓇᓕᖕᓂ 

ᖃᐅᔨᓇᓱᖕᓂᖃᕐᑎᓪᓗᒋᑦ. ᒪᕐᕈᐊᕐᑎᕐᓗᑕ ᐳᓚᕋᓚᐅᕐᑎᓪᓗ2ᑕ, ᐅᓂᒃᑳᓕᐊᕆᓯᒪᔪᒥᒃ 

ᓴᖅᑭᑦᑎᓛᕆᓪᓗᑎᒃ (ᐃᖃᓗᓕᕆᔨᒃᑯᓐᓄᑦ ᐃᒪᕐᒥᐅᑕᓕᕆᔨᒃᑯᓐᓄᓪᓗ, ᑭᕙᓪᓕᕐᒥ ᐃᓄᐃᑦ 

ᑲᑐᔾᔨᖃᑎᒌᒃᑯᓐᓄᑦ ᐊᒻᒪ ᓄᓇᕘᑉ ᒐᕙᒪᒃᑯᖏᓐᓄᑦ) ᑐᓴᕆᐊᕐᕕᖃᕈᒪᓪᓗᑎᒃ 

ᖃᓄᐃᓕᐅᕐᑕᐅᖁᔭᖏᓐᓂᒡᓕ ᑲᔪᓯᒋᐊᒃᑲᓐᓂᕈᑕᐅᔪᓐᓇᕐᓂᐊᕐᑐᒥᒃ ᐱᖁᔭᓕᐅᓕᕐᓗᑎᒃ 

ᑕᕆᐅᕐᒥᐅᑕᓂᒃ ᓴᐳᔾᔨᓯᒪᕕᐅᒐᔭᕐᑐᒥᒃ. ᑕᕆᐅᕐᒥᐅᑕᕐᓂᒃ ᓴᐳᔾᔨᓯᒪᕕᐅᓂᐊᕐᑐᒥᒃ ᓴᖅᑭᑦᑎᖁᔨᒃᐸᑕ, 

ᑲᑐᔾᔨᖃᑎᒌᒃᑐᑦ ᑲᔪᓯᑎᑦᑎᓇᓱᓕᕋᔭᒃᖢᑎᒃ ᑕᕆᐅᕐᒥᐅᑕᕐᓂᒃ ᓴᐳᔾᔨᓯᒪᕕᒃᑕᖃᓕᕋᔭᕐᖢᓂ 

ᐊᕐᕌᒍᖓᓐᓂᒃ 2025−ᒥ. ᓄᓇᕘᒥ ᐊᖏᖃᑎᒌᒍᑕᐅᓯᒪᔪᑦ ᐃᓗᐊᓃᑦᑐᑦ ᒪᓕᒃᑕᐅᔭᕆᐊᖃᕋᔭᕐᖢᑎᒃ, 

ᐃᓚᓕᐅᔾᔨᖃᓯᐅᑎᓕᕐᓗᑎᒃ ᓴᖅᑭᑦᑎᓂᕐᒥᒃ ᐃᓄᖕᓄᑦ ᐊᒃᑐᐃᓂᖃᕐᑐᓂᒃ ᐃᑲᔫᑎᖃᕐᑐᓂᒡᓗ 

ᐊᖏᖃᑎᒌᒍᑎᐅᑉ ᐃᓗᐊᓃᑦᑐᓂᒃ.  
 
 

- ᐊᓱᐃᓪᓛᒃ ᓄᓇᓕᖕᓂ ᖃᐅᔨᒋᐊᒃᑲᓐᓂᕐᕕᖃᖃᑦᑕᕐᓂᖅ ᐊᑐᕐᖢᒍ, ᑲᑐᔾᔨᖃᑎᒌᑦᑐᑦ 

ᖃᐅᔨᕝᕕᖃᕈᒪᓂᐊᕆᕗᑦ ᑎᒍᒥᐊᕐᑎᐅᔪᓂᒃ ᑐᓴᕐᕕᖃᕈᒪᓪᓗᑎᒃ ᓴᖅᑭᑕᐅᒋᐊᙵᕐᓯᒪᔪᖅ 

ᑕᕆᐅᕐᒥᐅᑕᕐᓂᖅ ᓴᐳᔾᔨᓯᒪᓂᕐᒧᑦ ᐱᖁᔭᖅ ᕿᓄᕐᖓᓲᑎ ᐱᔾᔪᑎᒋᓪᓗᒍ. ᒫᓐᓇᒧᑦ ᑎᑭᖦᖢᒍ, ᑖᒃᑯᐊ 

ᑎᒍᒥᐊᕐᑎᐅᔪᑦ ᐃᓚᐅᖃᑕᐅᑎᑕᐅᕗᑦ ᓇᐅᑦᑎᕐᓱᕐᑐᓂᒃ ᑕᕆᐅᕐᒥ ᓴᐳᔾᔨᕕᐅᓯᒪᔪᒥᒃ 

ᐱᓕᕆᕝᕕᐅᔪᒪᔪᒥᒃ ᐱᓕᕆᔾᔪᓯᐅᓂᐊᕐᑐᓂᒡᓗ, ᑭᓯᐊᓂ ᕿᒥᕐᕈᔪᓐᓇᕐᑎᑕᐅᓚᐅᖏᖦᖢᑎᒃ 

ᐱᓕᕆᕝᕕᐅᔪᒪᔪᒥᒃ ᕿᒥᕐᕈᓂᐅᓯᒪᔪᓂᒃ ᐊᒻᒪ ᐊᑑᑎᖃᕐᓂᐊᕐᑐᓂᒃ ᐱᓕᕝᕕᐅᔪᒪᔪᒥᒃ 

ᕿᒥᕐᕈᓇᒃᑎᑕᓚᐅᕋᑎᒃ ᐊᒻᒪ ᓯᕗᓪᓕᕐᐹᕐᓯᐅᑎᒥᒃ ᕿᓄᕐᖓᓲᑎᒥᒃ ᑕᑯᕐᕈᔾᔭᐅᓚᐅᕋᑭᑎᒃ.    

ᑐᒃᓯᕋᐅᑕᐅᔪᖅ:  

ᒫᓐᓇᐅᔪᒃᑯᑦ, ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ ᑐᙵᓱᒃᑎᑦᑎᕗᑦ ᓄᓇᕘᒥ ᐆᒪᔪᓕᕆᔨᕐᔪᐊᒃᑯᑦ 

ᑲᑎᒪᔨᖏᓐᓂᒃ ᐅᖃᕆᐊᒃᑲᓐᓂᖁᔨᓪᓗᑎᑦ ᖃᓄᐃᓕᐅᕐᑕᐅᖁᔭᖏᓐᓂᒃ ᖃᐅᔨᓴᓱᖕᓂᕆᓂᐊᕐᑕᕗᑦ ᒪᓕᒃᖢᒍ.  



ᐋᖅᑭᒃᓱᐃᔪᑦ: ᐋᓐᑐᓘ ᑕᑯ, ᐅᑭᐅᕐᑕᕐᑐᒥ ᑲᒪᒋᔭᓕᒃ − ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕᒥ, 

ᐃᒪᕐᒥᐅᑕᕐᓂᖅ ᐸᕐᓇᕐᓯᓄᑦ ᓴᐳᔾᔨᓂᕐᒥᒡᓗ ᐱᓕᕆᐊᖑᔪᒥᒃ  

ᐅᓪᓗᖓ:   ᐋᒡᒋᓯ 2, 2023 

  




